
Мектепалды жас тобы 
Тақпақтар, әндер: Жаз мезгілі туралы тақпақтар 

Қадыр Мырза Әлі «ЖАЗ»
Жаз да келді пейілді,
Жан-жануар сейілді. 

Жаз да келді, аптап та, 
Жан-жаққа ұшты бақбақ та. 

Жаз да келді найқалып, 
Жатыр егін жайқалып. 

Жаз да келді шаттанып, 
Жұмыла іске аттанып, 

Тындырып бар жұмысты, 
Тоя жедік жемісті.

Ж.Молдағалиев «Жаз келді»

Жайқалып жапырақ,
Құлпырып қызғалдақ.
Тұратын көз тартып,
Жаз келді күн шуақ.

 
Қ.Ыдырысов «Жаз»
Жаз деген көктемнің

Көрікті жалғасы.
Пісетін өрігі,

Мейізі, алмасы.
Жазды ыстық сүйемін,
Сайраңдап жүремін.

Суына шомылам,

Күніне күйімін.
Тек ұзақ тұрмайды,
Күндері зырлайды.

Сөйткенше күз келіп,
Жазымды ұрлайды.

 
Ә.Табылдиев «Жаз»

Үйін тіккен жасылдан,
Үсті-басы асыл дән.

Жаз келеді жайраңдап,
Жарық жүзі – сайран бақ

 
А.Омарова «Жарқын жаз»

Көл жағалай көп құстар
Ұшып-қонып жатады.
Қиқуласып әр тұстан
Сызылтып үн қатады.
Дөңгеленіп төбеден,
Сәулесін күн төгеді.

Жарқын жаздың не деген,
Жасыл түсі көп еді.

 
Ә.Ахметов «Жаз еді»

Өзен жай ағады,
Жағасы балауса.
Көбелек қағады,

Қанатын жалауша.

